
S C R I P T A

Numéro Scripta :  1748

Auteur(s) : Jean de Gouttières [particulier]

Bénéficiaire(s) : Beaumont-le-Roger, Sainte-Trinité, dépendance Le Bec (prieuré)

Genre d'acte : charte

Authenticité : non suspect

Datation : 1223, mars

Action juridique : donation

Langue du texte :  latin

Analyse
Jean de Gouttières donne en pure et perpétuelle aumône une redevance annuelle de deux sols à la fête saint Remi.

Tableau de la tradition

Éditions principales

a.   Deville  Étienne, Cartulaire de l’église de la Sainte-Trinité de Beaumont-le-Roger, Paris, Champion, 1912,
n° XCI, p. 71-72.

Texte établi d’après a

Notum sit omnibus tam presentibus quam futuris, quod ego Johannes, dictus de Gouteriis, dedi et concessi pro
salute anime mee et patris mei et omnium antecessorum meorum, Deo et ecclesie Sancte Trinitatis de Bellomonte
et monachis Beccensibus ibidem servientibus et servituris, in liberam, puram et perpetuam elemosinam, duos
solidos annui redditus ad festum Sancti Remigii, tali modo quod predicti monachi annuatim percipient ad festum
antedictum in Gilleberto Hochart, et in heredibus suis. duodecim denarios super acram et dimidium terre, que sita
est inter acram Done et terram Henrici Peton, tali conditione quod si predictus Gillebertus Hocart, vel heredes ejus,
ad terminum prenominatum sepedictis monachis predictos duodecim denarios non redderent prenominati monachi
plenariam justiciam super predictam terram de jure facient sicut et ego Johannes, vel heredes mei, faceremus si esset
in dominio meo ; pretere alios duodecim denarios [percipient] prenominati monachi imperpetuum in Michaele de
Gouteriis super tres bossellos avene, ad mensuram Bellimontis, quos predictus Michael michi annuatim reddebat
pro molta. Siquidem si predicti monachi voluerint habere vel capere predictos tres bossellos avene per annum
sibi debitas de Michaele predicto vel heredibus, ipse Michael vel heredes ejus venient molere ad molendinum
sive ad molendina predictorum monachorum, ubi dicti monachi dictum Michaelem vel heredes ejus rationabiliter
assignabunt. Ut ista mea donatio rata et concessio sit stabilis, et inconcussa permaneat, presenti scripto sigilli mei
apposui firmamentum. Actum anno gratie Mº CCº XXIIº, mense Marcii. Testibus hiis : Ricardo Valense ; Willelmo
Pipart ; Henrico Walense, clerico ; domino Guillelmo Pipart, tunc temporis senescallo de Haricuria, domino Varino
de Crestienvilla ; presbytero ; Gilleberto, filio Anfredi ; Rogero de Crestienvilla ; et pluribus aliis, tam clericis
quam laïcis.


